
MAHSULOTLAR RAQAMLI PASPORTI 
EKOTIZIMI VA UNI SHAKLLANTIRISH 
OMILLARI
Avloqulova Sadoqat Sobirjon qizi
TDIU tayanch doktoranti
avloqulova07@gmail.com

Annotatsiya. Raqamli mahsulot pasportlari bu aylanma iqtisodiyotni rivojlantirishga xizmat qiluvchi, tashkilotlararo ma’lumot 
almashinuvi va mahsulotlarning hayotiy siklini boshqarishni osonlashtiradigan yangi raqamli texnologiyadir. Maqolada 
mahsulotlar raqamli pasporti aylanma iqtisodiyot sharoitida tashkilotlararo ma’lumot almashinuvi va mahsulotlarning hayotiy 
siklini boshqarishni ta’minlaydigan markaziy raqamli infratuzilma sifatida talqin qilinadi. Mavjud ilmiy adabiyotlar, normativ-
huquqiy manbalar hamda amaliy loyihalar tizimli tahlili asosida MRP qiymat ekotizimining umumiy modeli ishlab chiqilib, unda 
ishlab chiqaruvchi, ta’minotchi, iste’molchi, hayotiy sikl yakunidagi ishtirokchilar va regulyatorlarning roli hamda ular o‘rtasidagi 
qiymat va ma’lumot oqimlari tavsiflanadi. MRP ma’lumot formatlari va protokollarini standartlashtirish, raqamli identifikatorlar va 
ma’lumot tashuvchilarni qo‘llash, shuningdek, sezgir ma’lumotlarni himoyalash uchun zamonaviy kriptografik yondashuvlardan 
foydalanish ta’minot zanjiri shaffofligi, normativ talablarga muvofiqlik va resurslardan samarali foydalanishni sezilarli darajada 
kuchaytiradi. 

Kalit so‘zlar: raqamli mahsulot pasporti(MRP), sanoat ekologiyasi, qiymat ekotizimi, ma’lumotlar tuzilmasi.
Abstract. Digital product passports are a new digital technology that serves the development of a circular economy, facilitating 
inter-organizational information exchange and product life cycle management. The article interprets the digital product passport 
as a central digital infrastructure that ensures inter-organizational information exchange and product life cycle management in 
a circular economy. Based on a systematic analysis of existing scientific literature, regulatory and legal sources, and practical 
projects, a general model of the MRP value ecosystem is developed, which describes the roles of the manufacturer, supplier, 
consumer, end-of-life participants and regulators, as well as the value and information flows between them. Standardization 
of MRP data formats and protocols, the use of digital identifiers and data carriers, as well as the use of modern cryptographic 
approaches to protect sensitive data, significantly increase supply chain transparency, compliance with regulatory requirements, 
and efficient use of resources.

Keywords: digital product passport (MRP), industrial ecology, value ecosystem, data structure.
Аннотация. Цифровые паспорта продукции – это новая цифровая технология, способствующая развитию экономики 
замкнутого цикла, облегчающая межорганизационный обмен информацией и управление жизненным циклом продукции. 
В статье цифровой паспорт продукции рассматривается как центральная цифровая инфраструктура, обеспечивающая 
межорганизационный обмен информацией и управление жизненным циклом продукции в экономике замкнутого 
цикла. На основе систематического анализа существующей научной литературы, нормативно-правовых источников 
и практических проектов разработана общая модель экосистемы стоимости MRP, описывающая роли производителя, 
поставщика, потребителя, участников процесса завершения жизненного цикла и регулирующих органов, а также 
потоки стоимости и информации между ними. Стандартизация форматов и протоколов данных MRP, использование 
цифровых идентификаторов и носителей данных, а также применение современных криптографических подходов 
для защиты конфиденциальных данных значительно повышают прозрачность цепочки поставок, соответствие 
нормативным требованиям и эффективное использование ресурсов.

Ключевые слова: цифровой паспорт продукции (MRP), промышленная экология, экосистема стоимости, структура 
данных.

K I R I S H
Mahsulot raqamli pasportlari tashkilotlararo ma’lumot ombori sifatida mahsulotlarning hayotiy sikliga 

oid ma’lumotlarni o‘zida jamlagan holda, aylanma iqtisodiyotni qo‘llab-quvvatlovchi navbatdagi raqamli 
texnologiyaga aylanib bormoqda. Xususan, ular bozorlarda mahsulot taklif etish uchun zarur shart sifatida 
tashkilotlarni mahsulot bo‘yicha ma’lumotlarni to‘plash, yuritish va ulashishga majbur etish orqali mavjud 
ma’lumotlar bo‘shliqlarini yopish salohiyatiga va funksional talabiga ega. Bozorga mahsulot olib kirishda 
ishtirok etuvchi iqtisodiy subyektlar iste’molchilar va tashkilotlar barqaror xulq-atvor bo‘yicha ongli qarorlar 
qabul qila olishi uchun ularga ma’lumot beruvchi markazlashmagan ma’lumot almashish tizimini taqdim etishi 
talab etiladi1.

1	 Regulation (EU) 2024/1781 of the European Parliament and of the Council, June 13 (2024). https://eur-lex.europa.eu/legal-content/
EN/TXT/?uri=CELEX% 3A32024R1781&qid=1719580391746

MRP mahsulotga oid ma’lumotlarni almashishda ishtirok etuvchilar va texnologiyalar majmuasidan 
iborat MRP qiymat ekotizimining markazida joylashgan asosiy texnologiya sifatida qaraladi. Ta’minot zanjiri 
murakkabligiga qarab, MRPlar har bir holat bo‘yicha individual tahlilni talab qiladi. Shu tariqa, MRP batareya 
pasporti yoki tekstil pasporti kabi ancha tor, mahsulotga xos pasportlarni shakllantirishni rag‘batlantiradigan 
meta-texnologiya sifatida namoyon bo‘ladi.

MRP bir qator sohalarda majburiy talablardan biriga aylanishi, xususan 2026-yildan qayta zaryadlanuvchi 
sanoat batareyalariga nisbatan batareya pasporti joriy etilishi inobatga olinsa, tashkilotlar uchun ushbu 
tizim orqali qanday qiymat yaratish mumkinligini tadqiq etish zarurati keskin ortadi. MRPni joriy etishdagi 
asosiy to‘siqlar manfaatdor tomonlarning noaniqligi, texnologik cheklovlar, ma’lumot almashishga bo‘lgan 
yetarli xohishning yo‘qligi hamda aniq huquqiy talablar va standartlarning shakllanmaganligidir2. Shu bois 
tashkilotlar MRPlarda ishtirok etuvchi tomonlar va ular o‘zaro ulashishi lozim bo‘lgan ma’lumotlar to‘g‘risida yetarli 
bilimga ega bo‘lishi kerak. Manfaatdor tomonlar MRPdan foydalanish va uni qo‘llashda turlicha yondashuvlarga 
ega ekanini inobatga olgan holda, MRPni shakllanib kelayotgan MRP qiymat ekotizimlarining markazida turgan 
“chegaraviy obyekt” sifatida ko‘rish mumkin. MRP ma’lumot formatlari va protokollarni standartlashtirishni talab 
qiladi. MRP mahsulot hayotiy siklining turli bosqichlarida – dizayn va ishlab chiqarishdan tortib qayta ishlash 
va utilizatsiyaga qadar – moslashuvchan tarzda qo‘llanishi mumkinligi bois dinamik foydalanish imkoniyatini 
yaratadi. Shu tariqa, MRP resurslardan foydalanishni optimallashtirish va chiqindilarni minimallashtirishga 
qaratilgan yopiq siklli tizimlar yaratishni ko‘zlovchi sanoat ekologiyasi tamoyillari bilan yaqin uyg‘unlikda bo‘ladi.

M A V Z U G A  O I D  A D A B I Y O T L A R  S H A R H I 
Aylanma iqtisodiyot va barqarorlikka oid ma’lumotlarga bo‘lgan talab ortib borgani sari MRP larning 

ahamiyati. MRPlar mahsulot hayotiy sikli bo‘yicha ma’lumot almashuvini ta’minlash orqali aylanma iqtisodiyot 
uchun asosiy imkoniyat yaratuvchi vositalardan biri sifatida ko‘riladi. Mavjud tadqiqotlar bir qator asosiy 
yo‘nalishlarga qaratilgan. King va hammualliflar MRPni faqat texnik yechim emas, balki ko‘plab aktorlar va 
texnologiyalar o‘zaro aloqada bo‘ladigan sotsio-texnik ekotizim sifatida talqin qiladi. Ular MRP ekotizimlarining 
“tizimli o‘zaro ishlash” xususiyatini asoslab, turli manfaatdor tomonlar o‘rtasida ma’lumot oqimi va qiymat 
almashinuvi qanday tashkil etilishi kerakligini konseptual darajada ko‘rsatib beradi3.

Jensen, Langley va hammualliflar MRPlar uchun zarur bo‘lgan ma’lumotlar tarkibini aniqlashga e’tibor 
qaratadi. Ularning tadqiqotlarida mahsulot identifikatsiyasi, material tarkibi, ekologik ta’sir, foydalanish tarixi va 
komplayensga oid ma’lumotlar turli aktorlar va pasport turlariga qarab qanday farqlanishi tizimli tahlil qilingan4.

Langley va boshqa tadqiqotchilar MRP uchun zarur bo‘lgan ma’lumot infratuzilmasi, ma’lumotlar xavfsizligi 
va interoperabellik masalalarini texnik nuqtai nazardan tahlil qiladi. Ular MRPni samarali ishlashi uchun 
barqaror axborot tizimlari, standartlashtirilgan protokollar va himoyalangan ma’lumot almashinuvi mexanizmlari 
zarurligini ta’kidlab, MRPni boshqarish va joriy etish bo‘yicha  tamoyillarni taklif etadi5. 

T A D Q I Q O T  M E T O D O L O G I YA S I
Ma’lumotlar to‘plash uchun tizimli adabiyotlar sharhi, mavjud MRP loyihalari bo‘yicha ommaviy ochiq 

ma’lumotlar kabi asosiy manbadan foydalanildi. mahsulotlar raqamli pasporti qiymat ekotizimini o‘rganish 
uchun kompleks metodologik yondashuv qo‘llanildi. Aylanma iqtisodiyot va sanoat ekologiyasi bo‘yicha 
mavjud ilmiy tadqiqotlar tahlili asosida o‘rganildi. Metodologiya adabiyotlar tahlili, amaliy holatlarni o‘rganish 
va konseptual modellashtirishning uyg‘unligiga asoslanib, MRP qiymat ekotizimini nazariy va amaliy jihatdan 
asoslash imkonini berdi.

T A H L I L  V A  N A T I J A L A R
Aylanma iqtisodiyotga nisbatan fikrlar ilmiy va amaliyotdagi katta qiziqish uyg‘otganiga qaramay, 

ko‘plab kutilgan natijalarni yetarli darajada ta’minlamayotgani, aksincha, ayrim tadqiqotchilar e’tibor avvalo 

2	 Berger, K., Rusch,M., Pohlmann, A., Popowicz,M., Geiger, B. C., Gursch, H., Schöggl, J.-P., & Baumgartner, R. J. (2023). Confidentiality-
preserving data exchange to enable sustainable product management via digital product passports—A conceptualization. Procedia 
CIRP, 116, 354–359. https://doi.org/10.1016/j. procir.2023.02.060

3	 King, M. R., Timms, P. D., & Mountney, S. (2023). A proposed universal definition of a Digital Product Passport Ecosystem (MRPE): 
Worldviews, discrete capabilities, stakeholder requirements and concerns. Journal of Cleaner Production, 384, 135538. https://doi.
org/10.1016/j.jclepro.2022.135538

4	 Çetin, S., Raghu, D., Honic, M., Straub, A., & Gruis, V. (2023). Data requirements and availabilities for material passports: A digitally 
enabled framework for improving the circularity of existing buildings. Sustainable Production and Consumption, 40, 422–437. https://
doi.org/10.1016/j.spc.2023.07.011

5	 Langley, D. J., Rosca, E., Angelopoulos, M., Kamminga, O., & Hooijer, C. (2023). Orchestrating a smart circular economy: Guiding 
principles for digital product passports. Journal of Business Research, 169, 114259. https://doi.org/10.1016/j.jbusres.2023.114259

dolzarb muammolarni hal etishga qaratilishi kerakligini ta’kidlashmoqda6. MRP ushbu dolzarb masalalarning 
qonunchilik talablariga muvofiqlikni ta’minlash va shaffof ta’minot zanjirlarini tezroq shakllantirish orqali 
bartaraf etish salohiyatiga ega. MRPlar mahsulot hayotiy sikliga oid barcha, turli tomonlar uchun zarur bo‘lgan 
ma’lumotlarni o‘z ichiga olishi lozim, bunda har bir manfaatdor tomon o‘z ehtiyojiga mos ko‘rinishga ega bo‘lishi 
mumkin. Konseptual jihatdan MRP turli mahsulot segmentlarida soddalashtirilgan versiyalar ko‘rinishida joriy 
etilishi kutilmoqda. Masalan, batareyalar uchun batareya pasporti batareyaning kutilayotgan xizmat muddati 
kabi hayotiy sikl ma’lumotlarini o‘z ichiga oladi7. Tekstil mahsulotlari uchun MRPlar tarkibiy materiallarning 
kelib chiqishi, qayta ishlangan xomashyo ulushi va suv sarfi kabi ko‘rsatkichlarni o‘zida aks ettiradi. Qurilish 
mahsulotlari uchun MRPlar esa binoni axborot modeli olingan aktiv ma’lumotlarni qamrab oladi. 

MRPlar ayrim amaliy holatlarda joriy etilmoqda. Masalan, Germaniya davlatidagi Melitta qahva brendi 
o‘zining premium mahsulot sifati va mahsulot yo‘lini iste’molchigacha bo‘lgan bosqichlarda ko‘rsatish uchun 
MRPdan foydalanadi. Mijozlar QR-kod orqali mobil sahifaga o‘tib, mahsulot kelib chiqishi va fermer tarixi haqidagi 
ma’lumotlarga kirishlari mumkin. Unda xo‘jalik maydoni, qahva yetishtiriladigan mintaqa, ekin ekiladigan hudud 
balandligi va dehqonchilik avlodi kabi ma’lumotlar taqdim etiladi8. AQSH davlatiga tegishli Dupont brendi esa 
MRPni “kul rang bozor” va soxta suv filtrlari muammosini hal etish uchun joriy etadi. Soxta mahsulot aniqlangan 
nuqtalar va hodisalarni xaritalashdan tashqari, Dupont MRP orqali hosil bo‘lgan ma’lumotlardan mijozlar bilan 
munosabatlarni boshqarish (CRM) bazasini yaratish va marketing maqsadlarida foydalanadi9. “China Green 
Product” sertifikati Xitoy ichki bozorida yoki eksportda mahsulot sotayotgan kompaniyalarga raqobatchilardan 
ajralib turish va qo‘shimcha qiymat yaratish imkonini beradi. Yana bir misol – AQShdagi Lautenberg Chemical 
Safety Act kimyoviy moddalar haqidagi axborotning jamoatchilik uchun shaffofligini oshirishga xizmat qiladi10.

1-rasmda ma’lumotlarni tahlil qilish asosida ishlab chiqilgan model keltirilgan. Ushbu model MRPni amalga 
oshirishda ishtirok etadigan taraflar o‘rtasidagi agregat va umumiy qiymat oqimlarini vizuallashtiradi. Quyida 
har bir taraf, ularning faoliyati va ular o‘rtasidagi qiymat oqimlari alohida tushuntiriladi.

1-rasm. MRPning umumiy qiymat ekotizimi.

6	 Corvellec, H., Stowell, A. F., & Johansson, N. (2022). Critiques of the circular economy. Journal of Industrial Ecology, 26(2), 421–432. 
https://doi.org/10.1111/ jiec.13187

7	 Regulation (EU) 2023/1542 of the European Parliament and of the Council of 12 July 2023 concerning batteries and waste batteries, 
amending Directive 2008/98/EC and Regulation (EU) 2019/1020 and repealing Directive 2006/66/EC (Text with EEA relevance), July 
12 (2023). https://eur-lex.europa.eu/ eli/reg/2023/1542/oj

8	 Scantrust. (2024). High quality product insights for Melitta: Case studies. https://www.scantrust.com/case-studies/high-quality-
product-insights-for-melitta/

9	 Dupont water solutions. (2024). Anti-counterfeiting solutions. https://www.dupont.com/water/resources/anti-counterfeiting-solutions.
html

10	 FRANK, R. LAUTENBERG CHEMICAL SAFETY FOR THE 21ST CENTURY ACT, June 22 (2016). https://www.congress.gov/114/
plaws/publ182/PLAW114publ182.pdf

MRP qiymat ekotizimidagi asosiy ma’lumot yetkazib beruvchilar ta’minotchilar va ishlab chiqaruvchilardir. 
Ishlab chiqaruvchilar manfaatdor tomon sifatida xom ashyo va komponentlardan yakuniy mahsulotni ishlab 
chiqaradilar. Ular mahsulotni bozorga chiqarayotgan subyekt bo‘lganlari uchun dastlabki MRPni yaratish 
va uni yuritish, mahsulotni ro‘yxatdan o‘tkazish, batafsil mahsulot ma’lumotlarini taqdim etish hamda 
mahsulotning butun hayotiy sikli davomida pasportni yangilab borish uchun javobgardirlar. Ular mijozlar 
bilan munosabatlarni boshqarish (CRM) kontenti, ishlab chiqarish usullari va barqarorlikka oid ko‘rsatkichlar 
kabi batafsil ma’lumotlarni. Buning evaziga ular optimallashtirilgan ishlab chiqarish jarayonlari, normativ 
talablarga muvofiqlik va barqaror dizaynni takomillashtirish uchun teskari aloqa olish kabi afzalliklarga ega 
bo‘ladilar.11

Ta’minotchilar xom ashyo va komponentlarni taqdim etib, materiallarning kelib chiqishi, atrof-muhitga ta’siri 
va komplayens haqidagi ma’lumotlar bilan MRPni to‘ldiradilar. Ular pasportni yaratish uchun huquqiy jihatdan 
javobgar bo‘lmasalar-da, xom ashyo va komponentlarga oid ma’lumotlarni ishlab chiqaruvchiga yetkazib 
beradilar va bu ma’lumotlar keyinchalik MRPga integratsiya qilinadi. Buning evaziga ular bozorga kirish 
imkoniyati, talablarga muvofiqlik va barqarorlikni namoyish etish, shuningdek o‘z obro‘si va mahsulotlarining 
sotuvchanligini oshirish kabi afzalliklarni qo‘lga kiritadilar.

Ma’lumot yetkazib beruvchilar (ishlab chiqaruvchilar va ta’minotchilar) bozor nazorati, iste’molchilar, 
ta’mirlash ustaxonalari va chiqindilar bilan ishlovchi subyektlar kabi guruhlarga xizmat qiladi. Ta’mirlash 
ustaxonalari va chiqindi operatorlarini “hayot sikli yakunidagi holat” sifatida umumlashtirilgan. Hayot sikli 
yakunidagi taraflar mahsulot utilizatsiya qilingach uni qayta foydalanishga qaytaradigan yoki undan qo‘shimcha 
qiymat olishning eng maqbul usulini aniqlaydigan manfaatdor tomonlarni o‘z ichiga oladi. Ularga qayta 
sotuvchilar, yangilovchilar, qayta ishlab chiqaruvchilar va qayta ishlovchilar kiradi. Hayot sikli yakunidagi taraflar, 
ayniqsa qayta ishlash korxonalari mahsulotning material tarkibi va qismlarga ajratish bo‘yicha ko‘rsatmalar 
haqidagi ma’lumotlarga muhtoj bo‘ladi. Bu ma’lumotlar ta’mirlash va qayta ishlash jarayonlarini soddalashtiradi. 
Chakana sotuvchilar faqat tegishli ma’lumotni uzatadilar, lekin yangi mahsulot ma’lumotlarini yaratmaydilar. 
Natijada ma’lumot oqimi bir yo‘nalishli bo‘ladi. Qayta ishlovchilar ajratib olingan komponentlarni qayta ishlaydi 
va MRP orqali ishlab chiqaruvchiga qayta ishlash samaradorligi bo‘yicha teskari aloqa taqdim etadi. Materialni 
qayta tiklash darajasi va sifati kabi qayta ishlash natijalari haqidagi ma’lumotlar MRPda yangilanadi. Buning 
evaziga ular qayta ishlash operatsiyalarini optimallashtirish, materialni qayta tiklash darajasini oshirish, 
foydalilik va resurslardan foydalanish samaradorligini ko‘tarish imkoniga ega bo‘ladilar.

Iste’molchilar mahsulotni ishlab chiqish va ishlab chiqarish jarayonida bevosita ishtirok etmaydigan, 
mahsulotni sotadigan, sotib oladigan, undan foydalanuvchi va uni saqlab turuvchi manfaatdor tomonlar 
bo‘lib, ularga importchilar, distributorlar, mijozlar, xaridorlar va yakuniy foydalanuvchilar kiradi. Ular MRPdagi 
ma’lumotlardan ongli xarid qarorlarini qabul qilish, mahsulotning barqarorlik va ta’mirlanish imkoniyati haqidagi 
axborotga ega bo‘lish uchun foydalanadilar. Iste’molchilar MRP ma’lumotlariga kirib, mahsulot hayotiy sikli 
haqidagi axborotni QR kod orqali ko‘rishlari mumkin. Bu esa mahsulot barqarorligiga doir shaffoflik va ishonchni 
oshiradi hamda natijada yanada asosli xarid qarorlarini qabul qilishga olib keladi.

Manfaatdor tomonlardan qaysi biri qaysi ma’lumotni taqdim etishi, bu ma’lumotlar qanday qayta ishlanishi 
va ularga kimlar kirish huquqiga ega bo‘lishi haqida aniq ko‘rsatmalar bo‘lishi samarali hamkorlik va xatarlarni 
boshqarish uchun zarurdir. Shu bois, regulyatorlar va vakolatli organlar MRP ma’lumotlariga normativ talablar 
bajarilishini tekshirish va reglamentlarni ijro etish maqsadida murojaat qiladilar. Yevropa Komissiyasi o‘zining 
aylanma iqtisodiyot bo‘yicha harakatlar rejasida mahsulot hayotiy siklining turli bosqichlarini tartibga solish 
uchun barqarorlik standartlari va boshqa tegishli mexanizmlarni ishlab chiqish ustida ishlamoqda. Barqaror 
mahsulotlar reglamenti loyihasi doirasida Yevropa Komissiyasini bozorga chiqarilgan mahsulotlar hajmi haqida 
xabardor qilish majburiyati keltiriladi. 

MRP mahsulotni loyihalash va ekspluatatsiya qilish, mahsulotni identifikatsiyalash va ma’lumot 
almashinuvi, mahsulotni baholash va taqqoslash kabi bir qator qiymat yaratuvchi faoliyat va funksiyalarni 
o‘z ichiga oladi. Ushbu faoliyatlar MRPning asosiy maqsadlariga – barqaror qarorlar va biznes amaliyotlarini 
qo‘llab-quvvatlash, resurslarni boshqarish va hayotiy siklni optimallashtirish, mahsulotdan foydalanish va 
parvarish qilish, hamda normativ talablarni bajarish – erishishga xizmat qiladi. Shu jarayonda MRP tarkibida 
to‘rt asosiy turdagi ma’lumot jamlanadi(2-rasm).

11	 Saenz, J., Felsch, T., Walter, C., König, T., Poenicke, O., Bayrhammer, E., Vorbröcker, M., Berndt, D., Elkmann, N., & Arlinghaus, J. 
(2024). Automated disassembly of e-waste-requirements on modeling of processes and product states. Frontiers in Robotics and AI, 
11, 1303279. https://doi.org/10.3389/frobt.2024. 1303279

2-rasm. MRP tarkibidagi ma’lumot turlari.12

MRP ma’lumotlariga kirish uchun raqamli mahsulot identifikatoridan foydalanish talab qilinadi. Ushbu 
identifikator global miqyosda noyob, masshtablanuvchan va QR-kod kabi ma’lumot tashuvchi vositalarda 
uzatilishi uchun mos bo‘lishi lozim13. MRPni real dunyo obyektlari bilan bog‘lashning boshqa misollariga 
URI yoki NFC texnologiyalari kiradi. Biroq mos ma’lumot tashuvchini tanlashdan avval ularning afzallik va 
cheklovlarini hisobga olish kerak. Masalan, RFIDni faqat ayrim turdagi mobil qurilmalar o‘qiy oladi, NFC esa 
nisbatan qimmat texnologiya hisoblanadi. Ayrim ma’lumotlar muhim bo‘lishi mumkinligi sababli, gomomorfik 
shifrlash, ko‘p tomonlama hisoblash va nol-bilimli isbotlar kabi kriptografik yondashuvlardan foydalanish muhim 
hisoblanadi.

X U L O S A  V A  T A K L I F L A R 
Tadqiqot mahsulotlar raqamli pasporti nafaqat texnik yechim, balki ishlab chiqaruvchi, ta’minotchi, 

iste’molchi, hayotiy sikl yakunidagi ishtirokchilar va regulyatorlardan iborat tizim ekanini ko‘rsatdi. Tuzilgan 
konseptual model DPP orqali ishtirokchilar o‘rtasida qanday ma’lumotlar almashilishi, bu ma’lumotlar qaysi 
bosqichda kim tomonidan kiritilishi va qanday qiymat yaratilishini tizimli ravishda yoritib berdi. DPPni samarali 
joriy etish uchun ma’lumot formatlari va protokollarini standartlashtirish, raqamli identifikatorlar va ma’lumot 
tashuvchilarni mos qo‘llash, hamda ma’lumotlarga kirish huquqlari aniq chegaralangan va shifrlash vositalari 
bilan himoyalangan infratuzilma zarur.

DPPning aylanma iqtisodiyot va sanoat ekologiyasi maqsadlariga erishishda strategik ahamiyatga ega. 
Mahsulot hayotiy sikli bo‘yicha shaffof ma’lumot almashuvi resurslardan foydalanishni optimallashtirish, 
chiqindilarni kamaytirish, komplayens talablarini soddalashtirish va iste’molchilar uchun ongli xarid qarorlarini 
qo‘llab-quvvatlashga xizmat qiladi. Aniqlangan qiymat ekotizimi modeli DPPni turli soha va mamlakatlar, 
jumladan, iste’mol tovarlari bozori uchun milliy raqamli identifikatsiya tizimlarini loyihalashda metodik asos 
sifatida qo‘llash imkonini beradi; bu esa kelgusida normativ bazani takomillashtirish, raqamli platformalar 
arxitekturasini ishlab chiqish va manfaatdor tomonlar o‘rtasida hamkorlik mexanizmlarini chuqurlashtirish 
bo‘yicha izlanishlarni davom ettirish zarurligini ko‘rsatadi.

